
HAFATRA PASTORALY NOHO NY KRISMASY 
____________________

KRISMASIM-PAHASOAVANA

Tonga indray ity ny Noely. Samy manaiky ny rehetra fa miazakazaka 
ny andro, ny volana ary ny taona. Maro rehefa miresaka no miteny 
hoe ohatran’ny vao omaly isika no nankalaza ny Noely 2018 dia efa 
tonga sahady ity ny 2019 ary tsy ho ela intsony dia ho avy indray ny 
taona vaovao 2020.
Eto amin’ny perikopantsika amin’ity taona ity dia tsapa fa miresaka 
ny Noely amin’ny fomba hafa kely Jaona.
Ny Filazantsaran’ny Matio dia mitantara izany amin’ny alalan’ny 
famangian’ireo Magy. Hoy ny voalaza tamin’izany: “Ary rehefa 
teraka Jesosy tao Betlehema an’i Jodia, tamin’ny andron’i Heroda 
mpanjaka, indreo, nisy Magy avy tany atsinanana tonga tany 
Jerosalema ka nanao hoe: 2 Aiza Ilay teraka ho Mpanjakan’ny 
Jiosy?”Mt 12.1-2a
Ny an’I Lioka kosa dia miresaka izany amin’ny alalan’ny namangian’ny 
anjely ireo mpiandry ondry tany an-tsaha ka nilazan’izy ireo hoe: 
“Aza matahotra; fa, indro, milaza teny soa mahafaly aminareo aho, 
dia fifaliana lehibe izay ho an’ny olona rehetra; 11fa Mpamonjy no 
teraka ho anareo anie ao an-tanànan’i Davida”. Lio 2.10
Ny an’I Jaona kosa dia hafa noho izany satria hoy izy : “Tamin’ny 
voalohany ny Teny, ary ny Teny tao amin’Andriamanitra, ary ny 
Teny dia Andriamanitra. 2 Izy dia tao amin’Andriamanitra tamin’ny 
voalohany. 3 Izy no nahariana ny zavatra rehetra; ary raha tsy Izy dia 
tsy nisy nahariana izao zavatra ary izao, na dia iray aza”.Jao 1.1-3
Ny maha hafa kely an’izany dia izao: Jesosy Kristy talohan’ny 
famoronana izao tontolo izao no asehon’I Jaona amintsika, Jesosy 
Mpanjaka mandrakizay derain’ny anjely any an-danitra.
Tsy mahagaga raha toa ny indray mpi-maso monja ny fahatsapantsika 
ny fifandimbiasan’ny andro, volana ary taona. Inona tokoa moa 
izany eo anatrehan’ny mandrakizay? Noho izany ny Krismasy 
amin’ity taona ity dia misarika ny saintsika hijery sy hanomana izany 
mandrakizay izany. Fomba efatra no entin’ny Tompo ho antsika 



amin’izany.
1. NY FAHAZAVANY. Hoy ny and 9: “Tao ny tena Mazava Izay 
mahazava ny olona rehetra tonga amin’izao tontolo izao”. Tena 
mazava Jesosy Kristy ry Havana. Tsy voafetra izany fahazavany 
izany fa tena mahasahana ny lafim-piainana rehetra. Raha Izy tokoa 
no eo anivontsika mianakavy dia feno izany fahazavana izany ny 
lalantsika sy ny fiainantsika
2. NY HERINY.  Hoy koa ny and12: “Fa izay rehetra nandray Azy 
dia nomeny hery ho tonga zanak’Andriamanitra, dia izay mino 
ny anarany”. Hitondra tena tahaka ny zanak’Andriamanitra no 
iantsoan’ny Tompo antsika eto amin’izao tontolo izao. Ratsy ary 
mandalo izao fiainana izao. Mila ny herin’ny Tompo isika mba ho 
tena vavolombelona marina.
3. NY FIARAISAN-KINANY. Tena lehibe izany satria maro ny olona 
no mahatsiaro tena ho irery eto anivon’izao tontolo izao. Hoy ny and 
14: “Ary ny Teny dia tonga nofo ka nonina tamintsika; ary hitanay 
ny voninahiny, dia voninahitra miendrika ho an’ny Lahitokana avy 
tamin’ny Ray, sady feno fahasoavana sy fahamarinana”. Miombona 
tanteraka amin’ny fiainan’ny olombelona ny Tompo. Tena fantany 
tsara izay ady rehetra andalovantsika. Efa niainany izany sady efa 
resiny, ka homeny anao koa izany fandresena izany
4. NY FAHALALANY NY RAY. Hoy ny and 18: “Tsy nisy nahita 
an’Andriamanitra na oviana na oviana ; fa ny Zanakalahy Tokana, 
Izay ao an-tratran’ny Ray, Izy no nanambara [Azy]”. Izany ry havana 
no lakilean’ny fiainana kristiana sy ny Zanaka. Ho koa ny Jao 17.3: 
“Ary izao no fiainana mandrakizay, dia ny mahafantatra Anao, 
Izay Andriamanitra tokana sady marina, sy Jesosy Kristy, Izay efa 
nirahinao”. 
Ireo efatra ireo ny hafatrin’ny Tompo ho antsika amin’izao 
fankalazantsika ny andro Krismasy izao. Izy anie hanome antsika 
ireo mba ho Kristiana, Fianakaviana, Fiangonana ary Firenena afaka 
ary miaina feno ny fahasoavan’ny Tompo isika amin’ny lafiny rehetra, 
KA HIAZAKAZAKA HO AMIN’NY FIAINANA MANDRAKIZAY.
     Dr Seth Rasolondraibe
         Filohan’ny FPMA



FEoN’ oRgA

ANtoKo MpIHIRA

FIFAMpIARAHABANA - FIANtSoANA 

- Hira : 67, and. 1, 2 sy 4 «Avia ry mino hifaly sy hihoby»

VAVAKA FIHAoNANA

SItRApoN’ANDRIAMANItRA

FIAIKEN-KELoKA

Mpitarika :   Vavaka
Fiangonana:  « Ry Rainay be famindram-po ô, mitalaho Aminao izahay ; mamela 
ny helokay ; diovy izahay ho afa-pahotana ; sasao izahay ho afa-keloka ; ary 
havaozy ny fanahinay mba ho vonon-kanompo Anao. Ny fitiavan’i Jesosy Kristy 
Zanakao Mpamonjy anay no angatahanay Aminao. Amena. »
- Hira : Ry Andriamanitra Tompo Ray any an-danitra ô, mamindrà fo aminay !
 Ry Jesosy Tompo Mpamonjy izao tontolo izao, mamindrà fo aminay !
 Ry Fanahy Masina Tomponay Mpampionona ô, mamindrà fo aminay !

tENY FAMELAN-KELoKA SY FIHAVANANA

Mpitarika :  Teny famelan-keloka
Fiangonana:  AMEN

FANKALAZANA

Mpitarika :    Voninahitra any amin’ny Avo indrindra ho an’Andriamanitra
Fiangonana :  Ary fiadanana ho ety ambonin’ny tany amin’ny olona 
ankasitrahany.

- Hira : 59 and 2 sy 3 «He! Tonga ny mpanavotra»

FAMAKIANA NY tENIN’ANDRIAMANItRA

- Hira : 79 «Sambasamba Zanahary»

Mpitarika : HO AMINAREO ANIE NY TOMPO



Fiangonana : ARY HO AMIN’NY FANAHINAO
Mpitarika : Vavaka noho ny Teny

- TESTAMENTA TALOHA : Isaïa 52.7-10
- EPISTILY :                           Hebreo 1.1-6
- FILAZANTSARA :              Jaona 1.1-18

Fiangonana : Isaorana  anie  ny  Tompo  noho  ny   Filazantsara !

FANEKEM-pINoANA

- Hira : 63 «Tany finaritra tarafin-danitra»

toRItENY
- FEON’ORgA
- ANTOKO MPIHIRA
FILAZAN-DRAHARAHA
RAKItRA

- Hira : 80, 73, 70, 68

- Hira fanolorana : Ry Tompon’ny harena ô,
   Fanatitra an-tsitrapo
   Atolotray Anao izao ; 
   Mba raiso ka tahionao. Amena. 

- Hira : 71, and. 3 sy 4 «Mba omeo ny fonao fa angatahiny»

Mpitarika :  Ho aminareo anie ny Tompo ! Aoka hizara ny fiadanana isika

Fiangonana : - Ho aminao anie ny Tompo !
  - Ary ho aminao koa

- Sursum Corda  (Mitsangana)
Mpitarika : Asandrato ny fonareo ho eo amin’ny Tompo

FANDRAISANA NY FANASAN’NY toMpo



Fiangonana : Asandratray ny fonay ho eo amin’ny Tompo

Mpitarika : Aoka ho deraintsika ny Tompo Andriamanitra

Fiangonana : Mendrika ho deraina Izy

- Préface  (Mitsangana)

Mpitarika  :  Eny tokoa Tompo ô, Ray Masina, Andriamanitra mandrakizay, 
mahefa ny  zavatra rehetra, mety sy mahavonjy ny isaoranay Anao amin’ny 
fotoana rehetra sy amin’ny toerana rehetra amin’ny alalan’i Jesoa Kristy 
Tomponay, izay tia anay sy nanolo-tena hamonjy anay ; amin’ny alalany koa 
no ideran’ny anjely ny fiandriananao sy itsaohan’ny fanapahana sy ny fahefana 
rehetra Anao amin’ny tahotra ary iarahan’ny fiangonana any an-danitra sy ety 
an-tany midera ny Anaranao amin’ny fihobiana ary izahay koa ankehitriny miara-
manandratra ny feonay aminy, ka amin’ny fanajana lehibe no ideranay hoe :
- Hira : Antema 1  ( Sanctus )
Masina ! Masina ! Masina Jehovah Tompo ! Feno ny voninahitrao izao rehetra 
izao ry Tompo ô ! Amena
- Vavaka  ( Fisaorana, Anamnèse, Epiclèse )  (Mipetraka)
Mpitarika :  Ry kristiana malala, aoka isika hahatsiaro an’i Jesoa Kristy Izay maty 
nisolo antsika sy nitsangana ho fanamarinana antsika, dia fanati-pihavanana 
natolotr’Andriamanitra antsika, ary aoka isika hiara-misaotra sy hivavaka :
Misaotra anao izahay Andriamanitra Rainay, tompon’ny lanitra sy ny tany, 
fa noho ny famindram-ponao aminay mpanota mahantra, dia nomenao ny 
Zanakao Lahy Tokana, mba tsy ho very izay rehetra mino Azy fa hanana fiainana 
mandrakizay.

Fiangonana :  Efa maty Kristy, efa nitsangana Kristy ary ho avy amim-boninahitra.
Mpitarika :  Noho izany ry Tompo, Rainay any an-danitra ô, indreto izahay manao 
eto anatrehanao ny fahatsiarovana ny fahatongavan’ny Zanakao ho olona, ny 
fijaliany sy ny fahafatesany, ny fitsanganany tamin’ny maty ary ny  fiakarany 
tamim-boninahitra sy ny fifonany mandrakizay ho anay, ka miandry sy mitalaho 
ny fiverenany izahay.
Fiangonana : Amena, avia Jesoa Tompo !
Mpitarika :  Ankehitriny, Ray ô, aidino ny Fanahy Masina mba hameno ny fonay 
ka handraisanay tokoa ny  Tomponay amin’ny finoana velona amin’izao Izy 
manatona anay amin’izao fanasana izao. Fa ny Fanahy Masina no aharianao, 
amelomanao, anamasinanao ary anomezanao anay ny zava-tsoa rehetra.



Fiangonana : Amena, avia Fanahy Masina !

Mpitarika :  Misaotra Anao izahay Ry Jeso Kristy Tompo ô ! Midera ny Anaranao 
izahay Ry Zanak’Andriamanitra  Lahy Tokana Mpamonjy anay ! Ankalazaina 
anie Hianao noho ny fitiavanao izay mahery noho ny fahafatesana. Ary izahay 
izay tonga eto anatrehanao hiombona amin’ny latabatrao dia mangataka mba 
hampiraisonao Aminao, ohatrin’ny sampana amin’ny voaloboka.
Ampianaro hifankatia tahaka ny nitiavanao anay izahay, ary aoka izahay hiara-
manana amin’ny fiangonana masina manontolo ny fiononana sy ny fifaliana 
Aminao, dia Hianao izay miara-manjaka amin’ny Ray sy ny Fanahy Masina 
hatramin’ny taloha indrindra ka ho mandrakizay.

Fiangonana : AMENA !

- Teny Fanorenana sy Fanamasinana  (Mitsangana)

Mpitarika :  Jeso Kristy Tompo tamin’ny alina izay namadihana Azy dia nandray 
ny mofo, ary rehefa  nisaotra Izy dia novakiany ka hoy Izy :
« Raiso, hano, ity ny Tenako izay omena ho anareo, izao no ataovy ho 
fahatsiarovana Ahy. » 
Ary toy izany koa ny kapoaka rehefa nihinana, dia hoy Izy :
« Misotroa amin’ity hianareo rehetra, fa ity no rako dia ny amin’ny fanekena 
vaovao izay alatsaka ho an’ny rehetra ho famelan-keloka. Koa na oviana na 
oviana no misotro hianareo, dia izao no ataovy ho fahatsiarovana  Ahy. »
Misaotra ny Ray, izay nampahamendrika antsika hanana anjara amin’ny lovan’ny 
olona masina eo amin’ny mazava. Amena.

- Hira : 117 (Agnus Dei)
            1. O, ry Zanak’ondry,                3.   O, ry Zanak’ondry,
 He ! Hianao nijaly ;     He ! Hianao nijaly ;
 Ory, voahombo,      Ory, voahombo,
 Anefa tsy namaly ;     Anefa tsy namaly ;
 Ny helokay nalainao,     Ny helokay nalainao,
 Ka maty re ny ainao     Ka maty re ny ainao
 Mba iantrao izahay, ry Jeso !   Ampiadanonao zahay re !

Mpitarika:  Efa nandray ny Fanahy maha-zanak’Andriamanitra antsika isika, koa 
izany no hahafahantsika manatona ny Ray, hoe 
Fiangonana : (Vavaka nampianarin’ny Tompo)



 
FANASANA

Mpitarika :  Ny mofo izay vakiantsika dia firaisana amin’ny tenan’i Jeso Kristy 
Tompontsika. Ny kapoaky ny fisaorana izay isaorantsika dia firaisana amin’ny 
Ran’i Jeso Kristy  Tompontsika.
hoy ny Tompo : andeha, efa voavotra avokoa ny zavatra rehetra !

FANDRAISANA: 54, 75, 76, 62, 64, 77, 60
 
tENY FAMpAHEREZANA (mitsangana)

Mpitarika :  Jeso Kristy Tompontsika izay voahombo tamin’ny hazo fijaliana 
ka nitsangana tamin’ny maty no efa nanome anareo ny tenany sy ny rany izay 
nanavotany anareo tamin’ny fahotana rehetra, Izy anie hampahery sy hiaro 
anareo amin’izany amin’ny finoana marina ho fahasambarana mandrakizay. Ho 
aminareo anie ny fiadanana !

Fiangonana : AMENA

- HIRA : 266 « Ry Jeso Tompo, Hianao » 

VAVAKA FISAoRANA SY FANgAtAHANA
HAFAtRA SY tSoDRANo

- HIRA:  53  «Miposaka ny vonjy” = 13 (2) 

Mpitarika :  Ho aminareo anie ny Tompo.
Fiangonana : Ary ho amin’ny fanahinao.
 
Mpitarika :  Tsodrano
Fiangonana: AMENA ! AMENA ! AMENA ! HALELOIA !

Mpitarika : Voninahitra ho an’Andriamanitra Ray sy Zanaka ary Fanahy 
Masina izay hatramin’ny taloha indrindra ka ho mandrakizay. Amena. 
Mandehana amin’ny fiadanana, ka manompoa ny Tompo !
 
Fiangonana: Isaorana anie Andriamanitra !


